DWA ELEV IMIGRAN
NAN NOUYOK

KONNEN DWA OU

Nan Nouyok, tout moun ki gen
ant 5 ak 21 an gen dwa resevwa
edikasyon piblik gratis soti

nan klas maténél rive nan
12yém ane, kélkeswa estati
imigrasyon yo. Men sa ou dwe
konnen sou dwa ou nan lekol.

ENSKRIPSYON LEKOL

Eske yon lekol ka mande prév estati
imigrasyon legal pou enskri?

Non. Lekol yo pa kapab mande enfomasyon
sou sitwayente, estati imigrasyon oswa
nimewo sekirite sosyal ou oswa paran/
responsab legal ou. Si lekol ou a mande
enfomasyon sou estati imigrasyon ou apre
ou fin enskri, ou pa oblije reponn.

Ki dokiman mwen bezwen prezante
pou mwen enskri nan lekol?

Mande anplwaye distri lekol la yon lis
dokiman yo aksepte -- sepandan, distri lekol
la pa kapab refize enskri ou paske ou pa gen
yon dokiman patikilye. Men kek dokiman yo
ka mande w:

* Prev laj: Distri lekol yo ka mande yon
batisté oswa yon dosye batém. Si ou pa
gen yon hatiste, distri lekol la ka konsidere
yon paspo, yon lisans chofe, dosye sante
oswa lopital, oswa lot dokiman.

* Prev rezidans: Distri lekol yo ka mande
dokiman tankou bodwo sevis piblik, resi
Iwaye, yon kontra lwaye, souch chek
peman, oswa yon deklarasyon (yo rele
afidavit) met kay ou oswa yon moun ki
abite avek ou bay.

E si mwen pa gen tout dokiman
obligatwa yo lé mwen enskri?

Lekol yo dwe enskri ou tousuit, menm si
ou bezwen tan pou rasanble dokiman pou
pwouve kote ou abite. Ou gen twa jou apre
ou fin enskri pou bay prév sa a. Si ou pa
gen lojman oswa w ap viv nan yon lojman

tanpore epi ou pa gen prev rezidans, prév
vaksinasyon oswa dosye lekol, distri lekol la
dwe toujou enskri ou tousuit. Si sa konséne
ou, mande pale avek kowodonatée McKinney-
Vento a. Si lekol la deside ou pa yon rezidan,
li dwe ba ou yon let ki esplike kijan li te pran
desizyon sa a ak kijan ou kapab konteste.

Mwen gen 18 an oswa plis, epi lekol
mwen an di mwen pa kapab enskri
paske mwen p ap gradye anvan
mwen gen 21 an. Eske se vre?

Non. Si ou poko resevwa yon diplom lekol
segonde, ou kapab enskri nan yon lekol
piblik gratis jiskaske ou gen 21 an. Lekol ou
pa kapab dekouraje w enskri sélman paske
ou se yon eleév ki pi gran.

LAPOLIS AK ICE NAN LEKOL

Eske anplwaye lekol la oswa lapolis
lekol la kapab poze m kesyon sou
estati imigrasyon mwen?

Non, sof si gen yon manda jidisye (yon jij
siyen) oswa yon odonans tribinal. Ou pa oblije
reponn okenn kesyon sou estati imigrasyon
ou. Remak: Gen kék eksepsyon. Pa egzanp, si
w ap aplike pou yon benefis piblik tankou éd
federal pou etidyan ki disponib selman pou
sitwayen, si w ap enskri pou vote, oswa si
lalwa egzije lekol la pou li fé sa. Men, Nouyok
entedi anplwaye lekol yo pataje enfomasyon
sa yo avek Sevis Imigrasyon ak Ladwan
(Immigration and Customs Enforcement, ICE)
san yon manda jidisye oswa yon odonans
tribinal. Si anplwaye lekol yo poze kesyon sou
estati imigrasyon ou, ou kapab mande plis
enfomasyon sou rezon ki fé yo bezwen konnen
li ak fason yo pral itilize enfomasyon an.

Eske lapolis lekol la kapab pataje
enfomasyon sou mwen avek ICE?

Non. Nouyok entédi anplwaye lekol yo,
tankou lapolis lekol la, pataje enfomasyon
sou estati imigrasyon elév yo oswa paran
oswa responsab legal yo san yon manda
jidisyé. Li ra anpil pou ICE gen yon manda
jidisye; kidonk, sa pa gen anpil chans rive.

Eske ICE kapab poze m kesyon
oswa kenbe m nan lekol?

Non. ICE pa gen dwa poze w kesyon oswa
kenbe w nan lekdl, sof si li gen yon manda
jidisye oswa konsantman yon paran oswa
responsab legal. Lekol ou a dwe gen
pwosedi pou pwoteje elév yo kont ICE,
tankou fé avoka lekol la detemine si ICE
gen yon manda ki valab. Pa egzanp, manda
administratif yo pa jistifye pou poze yon
elev kesyon, kenbe li oswa pataje estati
imigrasyon li.

Lekol yo dwe entédi ICE antre nan zon
lekol la ki pa ouvri pou piblik la, sof si ICE
prezante yon manda jidisye ki valabh. Malgre
Iwa eta a entédi lekol yo kite ICE antre

nan lekol la san yon manda jidisyé, gen ka
kote ajan ki fe respekte lalwa, tankou ICE,
deklare gen yon pwoblém sekirite ijan ki
egzije yo antre nan hilding lekol |a. Si sa

te rive nan lekol ou oswa toupre li, tanpri
kontakte schools@nyclu.org.

Si paran oswa responsab legal yon elev

nan detansyon ICE, ICE ka eseye deklare

yo dwe remet elev la bay ICE. Men, lekol yo
pa kapab bay ICE akse ak eléev yo san yon
manda jidisye oswa yon 1ot 6donans tribinal.

Eske ICE kapab poze m kesyon
oswa kenbe m nan transpo piblik,
nan yon otobis lekol oswa nan yon
estasyon otobis lekol?

ICE kapab poze w kesyon nan espas piblik
tankou yon estasyon otobis oswa tren
souteren, men ou pa oblije reponn. Otobis
lekol yo se pwopriyete lekol la, epi ICE pa
kapab monte ladan yo san yon manda jidisye
ki siyen. Distri yo dwe adopte yon pwosedi

ki entedi ICE antre nan otobis lekol yo, sof si
ICE prezante yon manda jidisyé ki valab.



E si ICE kanpe m epi poze m kesyon?

Di: "I have a right to remain silent"
(Mwen gen dwa pou m rete an silans). Ou
pa oblije reponn okenn kesyon sou estati
imigrasyon ou oswa fanmi ou, ni pataje
okenn ldt enfomasyon.

Pa bay manti epi pa deklare ou se yon
sitwayen si sa pa vre. Bay ICE manti se
yon ofans grav ki kapab fé sitiyasyon ou
vin pi mal.

Ou gen dwa pale ak yon avoka. Di: "I
want to speak to a lawyer" (Mwen vle
pale ak yon avoka).

Toujou mache avek kat idantite lekol ou
ki ajou, lisans chofé ou oswa kat idantite
Vil Nouyok ou, epi asire kat idantite ou
yo pa ekspire. Si ou se yon benefisyé
DACA, yon moun ki gen TPS oswa yon
rezidan pemanan legal (moun ki gen kat
rezidans), mache avek dokiman sa yo.

Pa janm bay okenn polisye oswa ajan
imigrasyon yon fo pyeés idantite, paske se
yon krim grav. Si ou gen yon pasp0 yon
lot peyi bay (kit li valab kit li ekspire), pa
mache avek li.

DOSYE LEKOL

Eske ICE kapab jwenn aksé nan
dosye lekol mwen oswa lot done
sou mwen?

Non. Paran oswa responsab legal ou (oswa
ou menm, si ou gen plis pase 18 an) dwe bhay
konsantman pou yo pataje dosye ou avek
nenpot moun ki pa nan lekol la. Lekol yo pa
kapab pataje okenn enfomasyon sou estati
imigrasyon yon elév oswa paran li, ni okenn
enfomasyon ki kapab idantifye moun nan
pesonélman (tankou non, nimewo Sekirite
Sosyal, deskripsyon fizik, adrés ak nimewo
telefon), san yon manda jidisye ki siyen
oswa yon odonans tribinal.

Si ICE mande enfomasyon ou, anplwaye
lekol la dwe mande pou wé manda a oswa
asiyasyon an. Lekol la pa dwe pataje
enfomasyon sou elév san li pa pale avek
avoka distri lekol la.

Si ICE gen yon manda jidisyé oswa yon
odonans tribinal, pifo distri egzije lekol

ou eseye kontakte ou anvan li pataje
enfomasyon ou, pou ou kapab konteste
odonans lan oswa asiyasyon an. Ou kapab
tcheke regleman pwop distri ou konsénan
sitiyasyon sa a.

DWA PARAN YO

Ki dwa paran san papye yo genyen
nan lekol pitit yo?

Paran ak responsab legal yo gen dwa ale
nan reyinyon lekol yo epi patisipe ladan

yo, pran desizyon sou edikasyon ou epi
resevwa sevis entépretasyon ak tradiksyon,
kelkeswa estati imigrasyon yo. Régleman
ak pwosedi lekol yo pa dwe anpeche paran
imigran patisipe nan pwogram oswa aktivite
lekol la. Si sa ap fet, kontakte nou nan
schools@nyclu.org.

Paran yo gen dwa tou pou enfomasyon ak
dosye yo rete prive epi pou yo pa pataje

yo avek otorite imigrasyon yo. Sepandan,
anpil nan Iwa ki pwoteje elév imigran yo pa
pwoteje paran yo yon fason kle. Pa egzanp,
byenke anjeneral ICE pa kapab poze yon
elev kesyon oswa kenbe li nan lekol, ICE
kapab poze granmoun ki pa elév nan lekol la
kesyon oswa kenbe yo.

ENTIMIDASYON AK ASELMAN

Kisa mwen dwe fé si y ap entimide
oswa asele m nan lekol?

Siy ap asele oswa entimide w akoz ras ou,
orijin nasyonal ou oswa estati imigrasyon
ou, rapote sa bay kowodonate Lwa sou
Diyite pou Tout Elev (Dignity for All Students
Act, DASA) lekol ou deziyen an. Kowodonate
DASA a dwe mennen ankét sou plent ou a.
Tcheke regleman distri ou a pou aprann plis
sou pwosesis pou mennen anket sou plent
DASA yo ak sa pou w feé si rezilta anket la pa
satisfe w.

Kijan mwen kapab aprann plis
epi defann plis pwoteksyon nan
lekol mwen?

Mande pou we memorandom antant lekol
ou avek lapolis lekol la, epi mande pou yo
mete pwoteksyon pou imigran ladan si yo
poko fe sa.

Tcheke pwosedi distri lekol ou a pou asire
yo respekte egzijans sa yo:

* Done: Lekol yo pa dwe kolekte
enfomasyon sou sitwayente, estati
imigrasyon, nasyonalite oswa orijin
nasyonal elév yo, sof si se pou ede
elév la oswa paran li enskri nan yon
pwogram oswa henefis piblik. Yo pa
kapab pataje non, nimewo Sekirite
Sosyal, deskripsyon fizik, nimewo
telefon ak adres elev yo avek ICE.

 Entediksyon: Lapolis lekol la pa
kapab poze elev yo kesyon sou estati
imigrasyon yo, epi lekol la dwe limite
akse lapolis ak ofisye resous lekol yo
nan enfomasyon sou elév yo.

» Pwotokol: Lekol yo dwe kreye yon
pwosedi sou sa pou yo fé si ICE ap
chéche kenbe oswa poze yon elév
kesyon, oswa si li mande enfomasyon
sou elév la. Mande distri lekol ou a si
yo gen pwosedi lekol yo dwe suiv si ICE
eseye antre nan lekol la, poze yon eléev
kesyon oswa kenbe li, oswa jwenn akse
nan enfomasyon sou elév la.

* Otobis lekol: Menm lwa a aplike pou
otobis lekol yo. Mande lekol ou pou
li devlope regleman pou pwoteje elev
imigran nan otobis lekol la epi fome
chofe otobis yo sou dwa elév yo.

Kontakte nou nan

schools@nyclu.org si ou gen

kesyon oswa bezwen éd.

